
Pou Piblikasyon Imedya: 19 avril 2014 

GOUVÈNÈ CUOMO OUVRI CHO OTOMOBIL ENTÈNASYONAL NEW YORK 2014 LAN NAN JACOB JAVITS 

CONVENTION CENTER 

 

State DMV Sou Teren an pou Pèfòme Tranzaksyon pou Patisipan tankou Anrejistreman pou Lisans 

Avanti, Renouvèlman Anrejistreman oubyen Chanjman Adrès 

 

Nan Kad NYIAS Wounded Warrior Project, Gouvènè Cuomo Bay Espesyalis Robert J. Loria yon Plak 

Lisans Onorè pou Nouvo Toyota RAV4 2014 la 

 

Ou Ka Gade Foto Evenman an Isit la , Isit la ak Isit la 

 

 

Gouvènè Andrew M. Cuomo te lanse jodi a ouvèti ofisyèl 114yèm Cho Otomobil Entènasyonal New York 

la nan Jacob K. Javits Convention Center ki fenk renove a. Plis pase yon milyon vizitè sipoze patisipe nan 

evenman 10 jou san parèy la, pi gwo cho nan stil sa nan peyi a. Cho dinamik lan montre espoze apeprè 

1.000 dènye otomobil, kamyon, motosiklèt ak konsèp vwati ki genyen nan monn lan, ansanm ak machin 

ki se pwopriyete Gouvènè New York Franklin D. Roosevelt, Nelson Rockefeller ak Andrew M. Cuomo.  

 

Pou premye fwa depi plizyè lane, New York State Department of Motor Vehicles (DMV) pral gen yon kiòsk 

nan Cho Otomobil la kote anpil nan sèvis sou entènèt ajans lan pral espoze, tankou kòmann ranplasman 

lisans chofè oubyen abònman pou resevwa notifikasyon elektwonik lè dat anrejistreman ak enspeksyon 

machin bout. Nan lane 2013, Cho Oto a te jenere $263 milyon nan aktivite ekonomik pou Eta New York ak Vil 

New York, dapre Greater New York Automobile Dealers Association, ki posede epi ap jere cho a chak ane.  

 

Epitou nan cho a, Gouvènè Cuomo te bay Espesyalis Lame ameriken Robert J. Loria ki te blese yon plak 

lisans onorè pou Toyota RAV4 2014 li a, ki se yon don Toyota. Veyikil la te ekipe nan yon mannyè 

espesyal ak yon boul volan ak oryansasyon ibrid. Loria, ki te kite lame a nan lane 2005 pou rezon sante 

apre li te blese nan yon esplozyon IED, te resevwa dekorasyon Purple Heart ak Bronze Star of Valor 

(Meday Bwonz Bravou a). Wounded Warrior Project, yon òganizasyon nasyonal ki la pou l bay èd epi 

devlope konsyans piblik pou manm lame ki blese, te chwazi Loria kòm benefisyè machin nan. 

 

“Cho Oto New York la reprezante enèji ak eksitasyon Empire State la epi mwen kontan pèsonèlman pou 

m patisipe nan tradisyon sa New York gen depi lontan,” te deklare Gouvènè Cuomo. “Antanke fyè 

pwopriyetè yon Corvette Stingray 1975 ak yon Pontiac GTO Convertible 1968, mwen konnen konbyen 

Nouyòkè renmen machin yo, epi se pousa bèl cho sa kontinye agrandi chak ane, sa ki jenere plizyè 

santèn milyon nan aktivite ekonomik eta a. Ak espozisyon modèn ak tout machin ki pi rechèche nan 

monn nan ki retwouve yo nan yon sèl kote, se vreman pi gwo Cho Oto nan monn nan.” 

 

“Nou onore pou nou genyen Gouvènè Cuomo louvri Cho Oto Entènasyonal New York 2014 la,” te 

deklare Mark Schienberg, prezidan Greater New York Automobile Dealers Association. “Chak ane, depi 

lane 1900, Cho Oto New York la onore sektè otomobil la ak espozisyon dènye machin pi modèn ki 

genyen nan monn nan. Menm jan ak yon milyon moun ki pral vizite Cho a ane sa, pasyon Gouvènè 

Cuomo genyen pou machin ak lanmou li gen pou kondwi machin enspire gwo sektè sa pou pouse pi 

lwen fwontyè inovasyon ak nouvo teknoloji. Nou kontan anpil li isit la pou ouvri Cho a nan Javits Center 

estraòdinè a ki fenk renove, epi nou espere resevwa piblik la kap vin gade tout nouvo machin enteresan 

kap espoze yo.” 

 

“Nou kontan anpil pou okazyon sa nou genyen pou n montre vizitè nan Cho Oto Entènasyonal New York 

la tout nouvo tranzaksyon sou entènèt ak selfsèvis n ap ofri kounye a nan DMV,” te deklare Komisyonè 

New York State Department of Motor Vehicles, Barbara J. Fiala. “Kyòsk nou an nan cho a montre tou 

nouvo plak lisans seri Avanti a ak okazyon ou genyen pou fè yon tès vizyon pou renouvèlman lisans 

kapab fèt tou sou entènèt. Chanjman sa yo ak lòt nan fason DMV ap fè biznis te enplemante pou reponn 

apèl Gouvènè Cuomo ki mande pou tout Ajans Eta reponn plis ak bezwen sitwayen eta a. Nou kwè piblik 

la pral kontan anpil ak efò nou yo epitou ak nouvo DMV New York la.” 

“Board of Regents ak New York State Museum onore pou yo prezante de machin istorik ki soti 

nan koleksyon Mize a nan Cho Oto Entènasyonal New York la,” te deklare Komisyonè Edikasyon 

Eta New York la, John B. King, Jr. “Vizitè pral gen chans pou wè otomobil sa yo ki te nan sèvis 

Gouvènè New York Franklin D. Roosevelt ak Nelson A. Rockefeller. Yo pa te janm montre yo 

ansanm andeyò Albany, epi nou kontan espoze trezò sa yo nou kenbe pou moun Eta New York 

sou sèn entènasyonal sa." 

“Nou fyè pou n pataje kèk pati nan istwa Eta New York nan Cho Oto Entènasyonal New York la,” te deklare 

Direktè State Museum nan, Mark Schaming. “Fanatik Otomobil pral apresye de machin enpresyonan sa yo 

ki te transpòte Gouvènè Roosevelt ak Rockefeller atravè Eta New York. Epi kounye a plizyè santèn milye 

vizitè pral wè de machin istorik sa yo nan antre Cho Oto a nan zòn Crystal Palace nan Javits Center a.” 

 

“Toyota onore pou l sipòte Wounded Warrior Project la ak travay enpòtan ak esansyèl li a nan ede fòs 

lame ameriken yo,” te deklare Bob Carter, Visprezidan senyò, operasyon otomobil, Toyota Motor Sales, 

U.S.A., Inc. “Nou remèsye Gouvènè Cuomo dèske li vini jwenn nou pou rekonèt Robert Loria, youn nan 

anpil gason ak fanm vanyan ki fè gwo sakrifis nan defann libète peyi nou an.” 

 

“Cho Oto a vreman se yon esperyans san parèy kap ponpe plizyè santèn milyon dola nan aktivite 

ekonomik pou Eta New York ak Vil New York,” te deklare Alan Steel, Prezidan Direktè Jeneral New York 

Convention Center Operating Corporation, kap jere Javits Center. “Nou fyè pou n resevwa pi gwo cho 

nan stil sa ki genyen nan peyi a, epi nou aplodi mendèv devwe nou an pou kowòdinasyon ak 

konstriksyon yon seri espozisyon koupe souf ki pral enspire tout patisipan pou fè yon bagay – kondi.” 

 

Nan kad seremoni ouvèti jodi a, Gouvènè Cuomo te alatèt parad tradisyonèl machin yo atravè Javits 

Center a sou volan yon Chevrolet Corvert Convertible 2015. Corvette Stingray ble syèl 1975 pèsonèl 

Gouvènè Cuomo a, li te restore a, ak Harley-Davidson Electra Glide 2011 li a, pral espoze pandan tout 

cho a, ansanm ak yon Packard Phaeton 1932 ki te pou Gouvènè Franklin D. Roosevelt ak yon Lincoln 

Executive Limousine 1967 ki te pou Gouvènè Nelson Rockefeller. Se New York State Museum ki ofri 

machin ki te pou Gouvènè Roosevelt ak Rockfeller yo.  

 

Pandan cho 10 jou a, kiòsk DMV a pral espoze yon kyòs selfsèvis kote plis pase yon douzèn tranzaksyon 

ka fèt, tankou chanjman yon adrès oubyen kòmann yon dokiman anrejistreman ranplasman. Anpwaye 

DMV pral ekipe ak tablèt elektwonik pou ede kliyan pèfome lòt tranzaksyon, tankou pwogramasyon tès 

sou wout oubyen kòmann Plak Lisans Avanti Anplennè New York. Yo pral ofri depistaj pwoblèm vizyon 

pou kliyan ka renouvle lisans chofè yo sou entènèt san yo pa bezwen ale nan yon biwo DMV oubyen yon 

founisè swen pou zye.  

 

Nouvo sèvis sa yo fè pati inisyativ sèvis kliyan DMV a, ki te devlope pou pi byen reponn ak bezwen 

Nouyòkè. Nan kyòsk DMV a, manm New York’s Department of Parks and Recreation and Department of 

Environmental Conservation pral bay enfòmasyon sou Seri Lisans Avanti Eta New York la, ki ofri Nouyòkè 

chans pou yo achte lisans avi pou aktivite pèch, chas ak vizit Pak Eta New York yo. Ap genyen tou 

enfòmasyon sou kijan pou resevwa yon Lisans Avanti ki pèmèt rezidan gen yon senbòl ki reprezante pil 

ak pakèt lisans espò ki regwoupe sou Lisans Chofè Eta New York yo genyen an. Moun ki gen lisans avi yo 

elijib pou youn nan nèf plak Lisans Avanti ki genyen tèm chas, pèch ak pak. Kyòsk DMV a twouve l nan 

Crystal Palace tou pre rantre Javits Center a. 

 

Antanke pi gwo evenman ki fèt nan Javits Center ane sa, Cho Oto a okipe apeprè 1 milyon pye kare, epi 

plis pase 2.200 elektrisyen, chapantye, netwayè ak chofè kamyon pral patisipe nan konstriksyon, 

demolisyon, transpò ak netwayaj plizyè espozisyon, machin ak materyo ki gen pou wè ak sa yo. Javits 

Center ki chita ant 11yèm Aveni ak 34yèm ak 40yèm ri nan Manhattan, prèske fini ak yon renovasyon 

depi anwo jis anba ki gen ladann enstalasyon nouvo ekleraj, pakè ak sistèm mekanik, konstriksyon yon 

twati vèt 6.75 ak – dezyèm pi gwo twati nan peyi a – epi konstriksyon Javits North la, yon nouvo sal 

espozisyon san kolòn ki mezire 110.000 pye kare. Yo konsidere Javits Center kòm sant konvansyon ki gen 

plis aktivite nan peyi a, epi chak ane, evenman nan enstalasyon modèn nan ponpe jiska $1.5 milya nan 

aktivite ekonomik pou New York epi sipòte 14.000 dyòb pou Nouyòkè. 

